
Nashir Ki Taraf Se Kuchh Aham 

Baatein 
Mukhtalaf Mamalik Se Kai Likhne Waale 

Humein Apna Sarmaya Irsaal Farma Rahe Hain 

Jinhein Hum Shaya Kar Rahe Hain, Hum Ye 

Batana Zaroori Samajhte Hain Ke Humari 

Shaya Karda Kitabo Ke Mundarijaat (Contents) 

Ki Zimmedari Hum Is Hadd Tak Lete Hain Ke 

Ye Sab Ahle Sunnat Wa Jama'at Se Hai Aur Ye 

Zaahir Bhi Hai Ke Har Likhari Ka Talluq Ahle 

Sunnat Se Hai, Dusri Janib Akabireene Ahle 

Sunnat Ki Jo Kitabein Shaya Ki Ja Rahi Hain 

To Un Ke Mutalliq Kuchh Kehne Ki Haajat Hi 

Nahin Phir Baat Aati Hai Lafzi Aur Imlai 

Ghalatiyo Ki To Jo Kitabein "Team Abde 

Mustafa Official" Ki Peshkash Hoti Hain Unke 

Liye Hum Zimmedar Hain Aur Wo Kitabein Jo 

Mukhtalaf Zaraaye Se Humein Mausool Hoti 

Hain, Un Mein Is Tarah Ki Ghalatiyo Ke 

Hawale Se Hum Bari Hain Ke Wahan Hum Har 

Har Lafz Ki Chhan Phatak Nahin Karte Aur 

Humara Kirdaar Bas Ek Nashir Ka Hota Hai 

Ye Bhi Mumkin Hai Ke Kai Kitabo Mein 

Aisi Baatein Bhi Ho'n Ke Jin Se Hum Ittefaq 

Nahin Rakhte, Misaal Ke Taur Par Kisi Kitab 

Mein Koi Aisi Riwayat Bhi Ho Sakti Hai Ke 

Tehqeeq Se Jis Ka Jhoota Hona Ab Saabit Ho 

Chuka Hai Lekin Use Likhne Waale Ne Adame 

Tawajjo Ki Bina Par Naqal Kar Diya Ya Kisi 

Aur Wajah Se Wo Kitab Mein Aa Gai Jaisa Ke 

Ahle Ilm Par Makhfi Nahin Ke Kai Wujoohaat 

Ki Bina Par Aisa Hota Hai, To Jaisa Humne Arz 

Kiya Ke Agarche Use Hum Shaya Karte Hain 

Lekin Isse Ye Na Samjha Jaaye Ke Hum Usse 

Ittefaq Bhi Karte Hain 

Ek Misaal Aur Hum Ahle Sunnat Ke Mabain 

Ikhtelafi Masail Ki Pesh Karna Chahte Hain Ke 

Kai Masail Aise Hain Jin Mein Ulama -e- Ahle 

Sunnat Ka Ikhtelaf Hai Aur Kisi Ek Amal Ko 

Koi Haraam Kehta Hai To Dusra Uske Jawaz 

Ka Qaail Hai, Aise Mein Jab Hum Ek Nashir Ka 

Kirdaar Ada Kar Rahe Hain To Dono Ki Kitabo 

Ko Shaya Karna Humara Kaam Hai Lekin 

Humara Mauqif Kya Hai, Ye Ek Alag Baat Hai, 

Hum Fareeqain Ki Kitabo Ko Is Bunyad Par 

Shaya Kar Sakte Hain Ke Dono Ahle Sunnat Se 

Hain Aur Ye Ikhtelafaat Furooi Hain, Isi Tarah 

Humne Lafzi Aur Imlai Ghalatiyo Ka Zikr Kiya 

Tha Jis Mein Thodi Tafseel Ye Bhi Mulahiza 

Farmayein Ke Kai Alfaaz Aise Hain Ke Jin Ke 

Talaffuz Aur Imla Mein Ikhtelaf Paaya Jaata 

Hai, Ab Yahan Bhi Kuchh Aisi Hi Soorat 

Banegi Ke Hum Agarche Kisi Ek Tariqe Ki 

Sihhat Ke Qaail Ho'n Lekin Uske Khilaf Bhi 

Humari Isha'at Mein Maujood Hoga, Is Farq Ko 

Bayaan Karna Zaroori Tha Taaki Qarayeen 

Mein Se Kisi Ko Shubha Na Rahe 

Team Abde Mustafa Official Ki Ilmi, 

Tehqeeqi Aur Islahi Kitabein Aur Risale Kai 

Marahil Se Guzarne Ke Baad Shaya Hote Hain 

Lekin Iske Bawajood In Mein Bhi Aisi 

Ghalatiyo Ka Paaya Jaana Mumkin Hai Lihaza 

Agar Aap Unhein Paayein To Humein Zaroor 

Batayein Taaki Uski Tashih Ki Ja Sake 

 

Sabiya Virtual Publication 
Powered By Abde Mustafa Official 

Pehle Ise Padh Lijiye 
Kanzul Imaan, Qurane Kareem Ka Urdu 

Tarjuma Hai Jo Imame Ahle Sunnat, Aala 

Hazrat, Imam Ahmad Raza Khan Barelvi 

Rahimahullahu Ta'ala Ne Kiya Hai 

Kai Zubano Mein Iske Tarjumo Par Kaam Ho 

Chuka Hai Aur Poori Dunya Mein Ise Padhne 

Waale Maujood Hain, Zaroori Tha Ke Ise 

Roman Urdu Mein Bhi Laaya Jaaye Kyunki Ek 

Badi Tadaad Humare Mulk Hindustan Mein 

Aisi Paai Jaati Hai Jo Urdu Aur Hindi Dono 

Padhna Nahin Jaanti Lekin Roman Urdu Achhi 

Tarah Padh Aur Samajh Leti Hai 

Roman Urdu Mein Badmazhabo Ki Taraf Se 

Kaam Kiya Ja Raha Hai Aur Mukhtalif 

Mauzuaat Par Wo Apni Kitabein Roman Urdu 

Mein Shaya (Publish) Kar Rahe Hain Phir Afsos 

Ke Saath Kehna Pad Raha Hai Ke Kai Sunni 

Ahbaab Bhi Un Kitabo Ko Padh Rahe Hain, Ab 

Aise Mein Hum Par Laazim Hai Ke Jahan Tak 

Ho Sake Roman Urdu Mein Ahle Sunnat Ke 

Literature Ko Aam Kiya Jaaye 

Kanzul Imaan Ko Roman Urdu Mein Aur Bhi 

Chand Nashireen Ne Kiya Hai Lekin Afsos Ke 

Internet Par Ab Tak Kanzul Imaan Roman Urdu 

Mein Available Nahin Hai! Jinhone Is Par 

Kaam Kiya Hai Wo Faqat Hard Copies Yaani 

Kitabein Chhaap Kar Bechne Ke Hi Qaail Hain, 

Unhein Soft Copies Yaani PDF Waghaira 

Fuzool Nazar Aata Hai Jaisa Ke Humne Chand 

Nashireen Ko Kehta Hua Paaya, Hum Unke Is 

Nazariye Se Kisi Tarah Ittefaq Nahin Kar Sakte 

Kyunki Hum Is Shobe Mein Kaam Kar Rahe 

Hain Aur Musalsal Milne Waale Tassuraat Se 

Yaqeen Ke Saath Keh Sakte Hain Ke Digital 

Publishing Ki Ab Bahut Zyada Zaroorat Hai 

Aur Yahan Bhi Readers Kam Nahin Hain 

Jab Humare Paas Kanzul Imaan Ki Demands 

Aani Shuru Hui To Awwalan Humne Yahi 

Kaha Ke Internet Par Talash Ki Jaaye Kyunki 

Humein Lagta Tha Ke Kanzul Imaan Roman 

Urdu Mein Net Par Zaroor Available Hogi 

Lekin Jab Maloom Hua Ke Koi Achhi File 

Maujood Nahin Hai To Bahut Afsos Hua, Hum 

Ne Fauran Irada Kar Liya Ke Ye Kaam Bhi Jald 

Az Jald Anjaam Dena Hai Aur Is Par Kaam 

Shuru Kar Diya Gaya, Iski Kuchh Tafseelaat 

Darje Zel Hain : 

(A) Ye Roman Urdu Bilkul Aasan Tarz Par Ki 

Gai Hai Yaani Special Characters Waghaira Ka 

Istemal Nahin Kiya Gaya Hai Jaisa Ke Baaz 

Roman Urdu Likhne Waale Karte Hain 

(B) Sirf Tarjume Ko Roman Urdu Kiya Gaya 

Hai, Aayato Ko Roman Urdu Mein Likhne Se 

Ulama -e- Ahle Sunnat Ne Sakhti Se Mana 

Farmaya Hai Aur Ise Najaizo Haraam Bataya 

Hai Lihaza Sirf Tarjume Par Hi Iktefa Kiya 

Gaya Hai, Humare Mulk Mein Aayato Ko Bhi 

Roman Urdu Mein Kar Ke Kanzul Imaan Ko 

Chhaapa Ja Raha Hai Jo Ke Ek Qabile 

Mazammat Amal Hai 

(C) Paara Wise Aur Mukammal Dono Tarah Ki 

Files Ko Publish Kiya Gaya Hai 

(D) PDF Ke Ilawa EPUB Format Bhi Tayyar 

Kiya Gaya Hai Jahan Aap E Book Readers Ki 

Madad Se Customization Ke Saath Padh Sakte 

Hain Aur Search, Copy Aur Paste Ba Aasani 

Kar Sakte Hain 

(E) Fehrist Mein 10-10 Aayato Ki Links De Di 

Gai Hain Jiske Zariye Fauran Matlooba Aayat 

Ko Dekha Ja Sakta Hai 

Iske Ilawa Aur Bhi Baatein Hain Jo Aap 

Khud Mulahiza Farmayenge 

Allah Ta'ala Ise Apni Bargah Mein Qabool 

Farmaye Aur Humare Liye Maghfirat Ka 

Samaan Banaye 

 

Abde Mustafa 
Muhammad Sabir Ismayeeli Qadri Razvi 

CEO, Founder Abde Mustafa Official 

Surah An Naba 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Ye Aapas Mein Kaahe Ki Puchh Guchh Kar 

Rahe Hain (1) 

Badi Khabar Ki (2) 

Jis Mein Wo Kai Raah Hain (3) 

Haan Haan Ab Jaan Jayenge (4) 

Phir Haan Haan Jaan Jayenge (5) 

Kya Humne Zameen Ko Bichhona Na Kiya (6) 

Aur Pahaado Ko Meekhein (7) 

Aur Tumhein Jode Banaya (8) 

Aur Tumhari Neend Ko Aaram Kiya (9) 

Aur Raat Ko Parda Posh Kiya (10) 
 

 

Aayat 11-20  
 

Aur Din Ko Rozgar Ke Liye Banaya (11) 

Aur Tumhare Upar Saat Mazboot Chinaiya 

Chini (12) 

Aur Un Mein Ek Nihayat Chamakta Chiragh 

Rakha (13) 

Aur Bhari Badliyo Se Zor Ka Paani Utaara (14) 

Ke Usse Paida Farmayein Anaaj Aur Sabza (15) 

Aur Ghane Baagh (16) 

Beshak Faisle Ka Din Thehra Hua Waqt Hai 

(17) 

Jis Din Soor Phoonka Jayega To Tum Chale 

Aaoge Faujo Ki Faujein (18) 

Aur Aasman Khola Jayega Ke Darwaze Ho 

Jayega (19) 

Aur Pahaad Chalaye Jayenge Ke Ho Jaayenge 

Jaise Chamakta Reta Door Ae Paani Ka Dhoka 

Deta (20) 

 

Aayat 21-30 
 

Beshak Jahannam Taak Mein Hai (21) 

Sarkasho Ka Thikana (22) 

Us Mein Qarno Rahenge (23)  

Us Mein Kisi Tarah Ki Thandak Ka Maza Na 

Payenge Aur Na Kuchh Peene Ko (24) 

Magar Khaulta Paani Aur Dozakhiyo Ka Jalta 

Peep (25) 

Jaise Ko Taisa Badla (26) 

Beshak Unhein Hisab Ka Khauf Na Tha (27) 

Aur Humari Aayatein Had Bhar Jhutlaai (28) 

Aur Humne Har Cheez Likh Kar Shumaar Kar 

Rakhi Hai (29) 

Ab Chakho Ke Hum Tumhein Na Badhayenge 

Magar Azaab (30) 

 

Aayat 31-40 
 

Beshak Dar Waalo Ko Kamyaabi Ki Jagah Hai 

(31) 

Baagh Mein Aur Angoor (32) 

Aur Uthte Jauban Waaliya Ek Umr Ki (33) 

Aur Chhalakta Jaam (34) 

Jis Mein Na Koi Behuda Baat Sunein Aur Na 

Jhutlana (35) 

Sila Tumhare Rab Ki Taraf Se Nihayat Kaafi 

Ata (36) 

Wo Jo Rab Hai Aasmano Ka Aur Zameen Ka 

Aur Jo Kuchh Unke Darmiyan Hai Rahman Ke 

Usse Baat Karne Ka Ikhteyar Na Rakhenge (37) 

Jis Din Jibreel Khada Hoga Aur Sab Firishte 

Para Bandhe Koi Na Bol Sakega Magar Jise 

Rahman Ne Izn Diya Aur Usne Theek Baat 

Kahi (38) 

Wo Sachha Din Hai Ab Jo Chahe Apne Rab Ki 

Taraf Raah Le (39) 

Hum Tumhein Ek Azaab Se Darate Hain Ke 

Nazdeek Aa Gaya Jis Din Aadmi Dekhega Jo 

Kuchh Uske Haatho Ne Aage Bheja Aur Kafir 

Kahega Haaye Main Kisi Tarah Khaak Ho Jaata 

(40) 

 

 

Surah Naziaat 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Qasam Unki Ke Sakhti Se Jaan Kheenchein (1) 

Aur Narmi Se Band Kholein (2) 

Aur Aasani Se Pairein (3) 

Phir Aage Badh Kar Jald Pahunchein (4) 

Phir Kaam Ki Tadbeer Karein Ke Kafiro Par 

Zaroor Azaab Hoga (5) 

Jis Din Thartharayegi Thartharane Waali (6) 

Uske Pichhe Aayegi Pichhe Aane Waali (7) 

Kitne Dil Us Din Dhadakte Honge (8) 

Aankh Upar Na Utha Sakenge (9) 

Kafir Kehte Hain Kya Hum Phir Ulte Paaon 

Paltenge (10) 

 

Aayat 11-20  
 

Kya Jab Gali Haddiya Ho Jayenge (11) 

Bole Yun To Ye Palatna Nira Nuqsan Hai (12) 

To Wo Nahin Magar Ek Jhidki (13) 

Jabhi Wo Khule Maidan Mein Aa Pade Honge 

(14) 

Kya Tumhein Moosa Ki Khabar Aai (15) 

Jab Use Uske Rab Ne Paak Jungle Tawa Mein 

Nida Farmai (16) 

Ke Firaun Ke Paas Ja Usne Sar Uthaya (17) 

Usse Keh Kya Tujhe Raghbat Is Taraf Hai Ke 

Suthra Ho (18) 

Aur Tujhe Tere Rab Ki Taraf Raah Bataaun To 

Dare (19) 

Phir Moosa Ne Use Bahut Badi Nishani Dikhai 

(20) 

 

Aayat 21-30  
 

Is Par Usne Jhutlaya Aur Nafarmani Ki (21) 

Phir Peeth Di Apni Koshish Mein Laga (22) 

To Logon Ko Jama Kiya Phir Pukara (23) 

Phir Bola Main Tumhara Sabse Uncha Rab 

Hoon (24) 

To Allah Ne Use Dunya Wa Aakhirat Dono Ke 

Azaab Mein Pakda (25) 

Beshak Is Mein Seekh Milta Hai Use Jo Dare 

(26) 

Kya Tumhari Samajh Ke Mutabiq Tumhara 

Banana Mushkil Ya Aasman Ka Allah Ne Use 

Banaya (27) 

Uski Chhat Oonchi Ki Phir Use Theek Kiya (28) 

Uski Raat Andheri Ki Aur Uski Raushni 

Chamkai (29) 

Aur Uske Baad Zameen Phailai (30) 

 

Aayat 31-40  
 

Us Mein Se Us Ka Paani Aur Chaara Nikala 

(31) 

Aur Pahado Ko Jamaya (32) 

Tumhare Aur Tumhare Chaupayo Ke Faida Ko 

(33) 

Phir Jab Aayegi Wo Aam Musibat Sabse Badi 

(34) 

Us Din Aadmi Yaad Karega Jo Koshish Ki Thi 

(35) 

Aur Jahannam Har Dekhne Waale Par Zaahir Ki 

Jayegi (36) 

To Wo Jisne Sarkashi Ki (37) 

Aur Dunya Ki Zindagi Ko Tarjeeh Di (38) 

To Beshak Jahannam Hi Uska Thikana Hai (39) 

Aur Wo Jo Apne Rab Ke Huzoor Khade Hone 

Se Dara Aur Nafs Ko Khwahish Se Roka (40) 

 

Aayat 41-50 
 

To Beshak Jannat Hi Thikana Hai (41) 

Tumse Qiyamat Ko Puchhte Hain Ke Wo Kab 

Ke Liye Thehri Hui Hai (42) 

Tumhein Uske Bayaan Se Kya Talluq (43) 

Tumhare Rab Hi Tak Uski Inteha Hai (44) 

Tum To Faqat Use Darane Waale Ho Jo Usse 

Dare (45) 

Goya Jis Din Wo Use Dekhenge Dunya Mein 

Na Rahe The Magar Ek Shaam Ya Uske Din 

Chadhe (46) 

Surah Abas  
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Tewari Chadhai Aur Moonh Phera (1) 

Is Par Ke Uske Paas Wo Nabina Haazir Hua (2) 

Aur Tumhein Kya Maloom Shayad Wo Suthra 

Ho (3) 

Ya Naseehat Le To Use Naseehat Faida De (4) 

Wo Jo Be Parwa Banta Hai (5) 

Tum Uske To Pichhe Padte Ho (6) 

Aur Tumhara Kuchh Ziyaan Nahin Is Mein Ke 

Wo Suthra Na Ho (7) 

Aur Wo Jo Tumhare Huzoor Malakta Aaya (8) 

Aur Wo Dar Raha Hai (9) 

To Use Chhod Kar Aur Taraf Mashghool Hote 

Ho (10) 
 

 

Aayat 11-20  
 

Yun Nahin Ye To Samjhana Hai (11) 

To Jo Chahe Use Yaad Kare (12) 

Un Saheefo Mein Ke Izzat Waale Hain (13) 

Bulandi Waale Paaki Waale (14) 

Aiso Ke Haath Likhe Hue (15) 

Jo Karam Waale Nikoi Waale (16) 

Aadmi Maara Jaaiyo Kya Nashukr Hai (17) 

Use Kaahe Se Banaya (18) 

Paani Ki Boond Se Use Paida Farmaya Phir Use 

Tarah Tarah Ke Andazo Par Rakha (19) 

Phir Use Rasta Aasan Kiya (20) 

 

Aayat 21-30  
 

Phir Use Maut Di Phir Qabr Mein Rakhwaya 

(21) 

Phir Jab Chaha Use Baahar Nikala (22) 

Koi Nahin Usne Ab Tak Poora Na Kiya Jo Use 

Hukm Hua Tha (23) 

To Aadmi Ko Chahiye Apne Khaano Ko Dekhe 

(24) 

Ke Humne Achhi Tarah Paani Daala (25) 

Phir Zameen Ko Khoob Cheera (26)  

To Us Mein Ugaya Anaaj (27) 

Aur Angoor Aur Chaara (28) 

Aur Zaitoon Aur Khajoor (29) 

Aur Ghane Bagheeche (30) 

 

Aayat 31-42 
 

Aur Mewe Aur Doob (31) 

Tumhare Fayede Ko Aur Tumhare Chaupayo 

Ke (32) 

Phir Jab Aayegi Wo Kaan Phaadne Waali 

Chinghaad (33) 

Us Din Aadmi Bhagega Apne Bhai (34) 

Aur Maa Aur Baap (35) 

Aur Joru Aur Beto Se (36) 

Un Mein Se Har Ek Ko Us Din Ek Fikr Hai Ke 

Wahi Use Bas Hai (37) 

Kitne Moonh Us Din Raushan Honge (38) 

Hanste Khushiya Manate (39) 

Aur Kitne Moonho Par Us Din Gard Padi Hogi 

(40) 

Un Par Siyahi Chadh Rahi Hai (41) 

Ye Wahi Hain Kafir Badkaar (42) 

  



Kanzul Imaan  (Paara 30) 

23 

 

Surah Takweer 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Jab Dhoop Lapeti Jaaye (1) 

Aur Jab Taare Jhad Padein (2)  

Aur Jab Pahaad Chale Jaayein (3) 

Aur Jab Thulki Untniya Chhoti Padein (4) 

Aur Jab Wahshi Janwar Jama Kiye Jaayein (5) 

Aur Jab Samundar Sulgaye Jaayein (6) 

Aur Jab Janwar Ke Jode Banein (7) 

Aur Jab Zinda Dabai Hui Se Puchha Jaaye (8) 

Kis Khata Par Maari Gai (9) 

Aur Jab Naama -e- Aamaal Khole Jaayein (10) 
 

 

Aayat 11-20  
 

Aur Jab Aasman Jagah Se Kheench Liya Jaaye 

(11) 

Aur Jab Jahannam Ko Bhadkaya Jaaye (12) 

Aur Jab Jannat Paas Laai Jaaye (13) 

Har Jaan Ko Maloom Ho Jayega Jo Haazir Laai 

(14) 

To Qasam Hai Unki Jo Ulte Phirein (15) 

Seedhe Chalein Tham Rahein (16) 

Aur Raat Ki Jab Peeth De (17) 

Aur Subah Ki Jab Dum Le (18) 

Beshak Ye Izzat Waale Rasool Ka Padhna Hai 

(19) 

Jo Quwwat Waala Hai Malike Arsh Ke Huzoor 

Izzat Waala (20) 

 

Aayat 21-30  
 

Wahan Uska Hukm Maana Jaata Hai 

Amanatdar Hai (21) 

Aur Tumhare Saahib Majnoon Nahin (22) 

Aur Beshak Unhone Use Raushan Kinara Par 

Dekha (23) 

Aur Ye Nabi Ghaib Batane Mein Bakheel Nahin 

(24) 

Aur Quran Mardood Shaitan Ka Padha Hua 

Nahin (25) 

Phir Kidhar Jaate Ho (26) 

Wo To Naseehat Hi Hai Saare Jahaan Ke Liye 

(27) 



Kanzul Imaan  (Paara 30) 

25 

Uske Liye Jo Tum Mein Seedha Hona Chahe 

(28) 

Aur Tum Kya Chaho Magar Ye Ke Chahe Allah 

Saare Jahaan Ka Rab (29) 

 

 

Surah Infitar 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Jab Aasman Phat Pade (1) 

Aur Jab Taare Jhad Padein (2) 

Aur Jab Samundar Baha Diye Jaayein (3) 

Aur Jab Qabrein Kuredi Jaayein (4) 

Har Jaan Jaan Legi Jo Usne Aage Bheja Aur Jo 

Pichhe (5) 

Aye Aadmi Tujhe Kis Cheez Ne Fareb Diya 

Apne Karam Waale Rab Se (6) 

Jisne Tujhe Kiya Phir Theek Banaya Phir 

Hamwaar Farmaya (7) 

Jis Soorat Mein Chaha Tujhe Tarkeeb Diya (8) 

Koi Nahin Balki Tum Insaf Hone Ko Jhutlate 

Ho (9) 

Aur Beshak Tum Par Kuchh Nigehban Hain 

(10) 

 

Aayat 11-19 
 

Muazzaz Likhne Waale (11) 

Ke Jaante Hain Jo Kuchh Tum Karo (12) 

Beshak Nikokaar Zaroor Chain Mein Hain (13) 

Aur Beshak Badkaar Zaroor Dozakh Mein Hain 

(14) 

Insaf Ke Din Us Mein Jayenge (15) 

Aur Usse Kahin Chhup Na Sakenge (16) 

Aur Tu Kya Jaane Kaisa Insaf Ka Din (17) 

Phir Tu Kya Jaane Kaisa Insaf Ka Din (18) 

Jis Din Koi Jaan Kisi Jaan Ka Kuchh Ikhteyar 

Na Rakhegi Aur Saara Hukm Us Din Allah Ka 

Hai (19) 

Surah Mutaffifeen  
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Kam Taulne Walo Ki Kharabi Hai (1) 

Wo Ke Jab Auro Se Maap Lein Poora Lein (2) 

Aur Jab Unhein Maap Ya Taul Kar Dein Kam 

Kar Dein (3) 

Kya Un Logon Ko Gumaan Nahin Ke Unhein 

Uthna Hai (4) 

Ek Azmat Waale Din Ke Liye (5) 

Jis Din Sab Log Rabbul Aalameen Ke Huzoor 

Khade Honge (6) 

Beshak Kafiro Ki Likhat Sabse Nichi Jagah 

Sijjeen Mein Hai (7) 

Aur Tu Kya Jaane Sijjeen Kaisi Hai (8) 

Wo Likhat Ek Muhar Kiya Nawishta Hai (9) 

Us Din Jhutlane Waalo Ki Kharabi Hai (10) 

Aayat 11-20  
 

Jo Insaf Ke Din Ko Jhutlate Hain (11) 

Aur Use Na Jhutlayega Magar Har Sarkash 

Gunahgar (12) 

Jab Us Par Humari Aayatein Padhi Jaayein 

Kahe Aglo Ki Kahaniya Hain (13) 

Koi Nahin Balki Unke Dilo Par Zang Chadha 

Diya Hai Unki Kamaiyo Ne (14) 

Haan Haan Wo Beshak Us Din Apne Rab Ke 

Deedar Se Mahroom Hain (15) 

Phir Beshak Unhein Jahannam Mein Dakhil 

Hona (16) 

Phir Kaha Jayega Ye Hai Wo Jise Tum Jhutlate 

The (17) 

Haan Haan Beshak Neko Ki Likhat Sabse 

Oonche Mehal Illiyyeen Mein Hai (18) 

Aur Tu Kya Jaane Illiyyeen Kaisi Hai (19) 

Wo Likhat Ek Muhar Kiya Hua Nawishta Hai 

(20) 

 

Aayat 21-36 
 

Ke Muqarrab Jiski Ziyarat Karte Hain (21) 

Beshak Nikokaar Zaroor Chain Mein Hain (22) 

Takhto Par Dekhte Hain (23) 

To Un Ke Chehro Mein Chain Ki Tazgi 

Pahunchaye (24) 

Nithri Sharab Pilaye Jayenge Jo Muhar Ki Hui 

Rakhi Hai (25) 

Uski Muhar Mushk Par Hai Aur Usi Par 

Chahiye Ke Lalchayein Lalchane Waale (26) 

Aur Uski Milooni Tasneem Se Hai (27) 

Wo Chashma Jisse Muqarrabane Bargaah Peete 

Hain (28) 

Beshak Mujrim Log Imaan Waalo Se Hansa 

Karte The (29) 

Aur Wo Jab Un Par Guzarte To Ye Aapas Mein 

Un Par Aankho Se Ishare Karte (30) 

Aur Jab Apne Ghar Palat'te Khushiya Karte 

Palat'te (31) 

Aur Jab Musalmano Ko Dekhte Kehte Beshak 

Ye Log Behke Hue Hain (32) 

Aur Ye Kuchh Un Par Nigehban Bana Kar Na 

Bheje Gaye (33) 

To Aaj Imaan Waale Kafiro Se Hanste Hain 

(34) 

Takhto Par Baithe Dekhte Hain (35) 

Kyun Kuchh Badla Kafiro Ko Apne Kiye Ka 

(36) 

 

 

Surah Inshiqaq 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Jab Aasman Shaq Ho (1) 

Aur Apne Rab Ka Hukm Sune Aur Use 

Sazawaar Hi Ye Hai (2) 

Aur Jab Zameen Daraaz Ki Jaaye (3) 

Aur Jo Kuchh Us Mein Hai Daal De Aur Khaali 

Ho Jaaye (4) 

Aur Apne Rab Ka Hukm Sune Aur Use 

Sazawaar Hi Ye Hai (5) 

Aye Aadmi Beshak Tujhe Apne Rab Ki Taraf 

Yaqeeni Daudna Hai Phir Usse Milna (6) 

To Wo Jo Apna Naama -e- Aamaal Dahine 

Haath Mein Diya Jayega (7) 

Usse Anqareeb Sehal Hisab Liya Jayega (8) 

Aur Apne Ghar Waalo Ki Taraf Shaad Shaad 

Lautega (9) 

Aur Wo Jiska Naama -e- Aamaal Uski Peeth Ke 

Pichhe Diya Jayega (10) 

 

Aayat 11-25 
 

Wo Anqareeb Maut Mangega (11) 

Aur Bhadakti Aag Mein Jayega (12) 

Beshak Wo Apne Ghar Mein Khush Tha (13) 

Wo Samjha Ke Use Phirna Nahin (14) 

Haan Kyun Nahin Beshak Uska Rab Use Dekh 

Raha Hai (15) 

To Mujhe Qasam Hai Shaam Ke Ujale Ki (16) 

Aur Raat Ki Aur Jo Cheezein Us Mein Jama 

Hoti Hain (17) 

Aur Chand Ki Jab Poora Ho (18) 

Zaroor Tum Manzil Ba Manzil Chadhoge (19) 

To Kya Hua Imaan Nahin Laate (20) 

Aur Jab Quran Padha Jaaye Sajda Nahin Karte 

(21-Sajda) 

Balki Kafir Jhutla Rahe Hain (22) 

Aur Allah Khoob Jaanta Hai Jo Apne Jee Mein 

Rakhte Hain (23) 

To Tumhein Dardnak Azaab Ki Basharat Do 

(24) 

Magar Jo Imaan Laaye Aur Achhe Kaam Kiye 

Unke Liye Wo Sawaab Hai Jo Kabhi Khatm Na 

Hoga (25) 

 

 

Surah Burooj 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Qasam Aasman Ki Jis Mein Burj Hain (1) 

Aur Us Din Ki Jiska Waada Hai (2) 

Aur Jis Din Ki Jo Gawah Hai Aur Us Din Ki Jis 

Mein Haazir Hote Hain (3) 

Khaai Waalo Par Lanat Ho (4) 

Wo Us Bhadakti Aag Waale (5) 

Jab Wo Uske Kinaro Par Baithe The (6) 

Aur Wo Khud Gawah Hain Jo Kuchh 

Musalmano Ke Saath Kar Rahe Hain (7) 

Aur Unhein Musalmano Ka Kya Bura Laga 

Yahi Na Ke Wo Imaan Laaye Allah Izzat Waale 

Sab Khoobiyo Sarahe Par (8) 

Ke Usi Ke Liye Aasmano Aur Zameen Ki 

Saltanat Hai Aur Allah Har Cheez Par Gawah 

Hai (9) 

Beshak Jinhone Izaa Di Musalman Mardo Aur 

Musalman Aurato Ko Phir Tauba Na Ki Unke 

Liye Jahannam Ka Azaab Hai Aur Unke Liye 

Aag Ka Azaab (10) 

 

Aayat 11-22 
 

Beshak Jo Imaan Laaye Aur Achhe Kaam Kiye 

Unke Liye Baagh Hain Jin Ke Niche Nehrein 

Rawaan Yahi Badi Kamyabi Hai (11) 

Beshak Tere Rab Ki Giraft Bahut Sakht Hai (12) 

Beshak Wo Pehle Kare Aur Phir Kare (13) 

Aur Wahi Hai Bakhshne Waala Apne Nek 

Bando Par Pyaara (14) 

Arsh Ka Malik Izzat Waala (15) 

Humesha Jo Chahe Karne Waala (16) 

Kya Tumhare Paas Lashkaro Ki Baat Aai (17) 

Wo Lashkar Kaun Firaun Aur Samood (18) 

Balki Kafir Jhutlane Mein Hain (19) 

Aur Allah Un Ke Pichhe Se Unhein Ghere Hue 

Hai (20) 

Balki Wo Kamaal Sharf Waala Quraan Hai (21) 

Lauhe Mahfooz Mein (22) 

Surah Tariq 
 

Aayat 1-17 
 

Allah Ke Naam Se Shuru Jo Bahut Meharban 

Rahmat Waala 

 

Aasman Ki Qasam Aur Raat Ko Aane Waale Ki 

(1) 

Aur Kuchh Tumne Jaana Wo Raat Ko Aane 

Waala Kya Hai (2) 

Khoob Chamakta Taara (3) 

Koi Jaan Nahin Jis Par Nigehban Na Ho (4) 

To Chahiye Ke Aadmi Ghaur Kare Ke Kis 

Cheez Se Banaya Gaya Hai (5) 

Jast Karte Paani Se (6) 

Jo Nikaalta Hai Peeth Aur Seeno Ke Beech Se 

(7) 

Beshak Allah Uske Wapas Kar Dene Par Qadir 

Hai (8) 

Jis Din Chhupi Baato Ki Jaanch Hogi (9) 

To Aadmi Ke Paas Na Kuchh Zor Hoga Na Koi 

Madadgar (10) 

Aasman Ki Qasam Jis Se Meenh Utarta Hai (11) 

Aur Zameen Ki Jo Usse Khulti Hai (12) 

Beshak Quran Zaroor Faisla Ki Baat Hai (13) 

Aur Koi Hansi Ki Baat Nahin (14) 

Beshak Kafir Apna Sa Daaon Chalte Hain (15) 

Aur Main Apni Khufya Tadbeer Farmata Hoon 

(16) 

To Tum Kafiro Ko Dheel Do Unhein Kuchh 

Thodi Mohlat Do (17) 

 

 

Suratul Aala  
 

Aayat 1-19 
 

Allah Ke Naam Se Shuru Jo Bahut Meharban 

Rahmat Waala 

 

Apne Rab Ke Naam Ki Paaki Bolo Jo Sabse 

Buland Hai (1) 

Jisne Bana Kar Theek Kiya (2) 

Aur Jis Ne Andaza Par Rakh Kar Raah Di (3) 

Aur Jisne Chaara Nikala (4) 

Phir Use Khushk Siyaah Kar Diya (5) 

Ab Hum Tumhein Padhayenge Ke Tum Na 

Bhoologe (6) 

Magar Jo Allah Chahe Beshak Wo Jaanta Hai 

Har Khule Aur Chhupe Ko (7) 

Aur Hum Tumhare Liye Aasani Ka Samaan Kar 

Denge (8) 

To Tum Naseehat Farmao Agar Naseehat Kaam 

De (9) 

Anqareeb Naseehat Maanega Jo Darta (10) 

Aur Usse Wo Bada Bad Bakht Door Rahega 

(11) 

Jo Sabse Badi Aag Mein Jayega (12) 

Phir Na Us Mein Mare Aur Na Jiye (13) 

Beshak Muraad Ko Pahuncha Jo Suthra Hua 

(14) 

Aur Apne Rab Ka Naam Le Kar Namaz Padhi 

(15) 

Balki Tum Jeeti Dunya Ko Tarjeeh Dete Ho 

(16) 

Aur Aakhirat Behtar Aur Baaqi Rehne Waali 

(17) 

Beshak Ye Agle Saheefo Mein Hai (18) 

Ibrahim Aur Moosa Ke Saheefo Mein (19)  

Surah Ghashiyah 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Beshak Tumhare Paas Us Museebat Ki Khabar 

Aai Jo Chha Jayegi (1) 

Kitne Hi Moonh Us Din Zaleel Honge (2) 

Kaam Karein Mashaqqat Jhelein (3) 

Jaayein Bhadakti Aag Mein (4) 

Nihayat Jalte Chashma Ka Paani Pilaye Jaayein 

(5) 

Unke Liye Kuchh Khana Nahin Magar Aag Ke 

Kaante (6) 

Ke Na Farbahi Laayein Aur Na Bhook Mein 

Kaam Dein (7) 

Kitne Hi Moonh Us Din Chain Mein Hain (8) 

Apni Koshish Par Raazi (9) 

Buland Baagh Mein (10) 

Aayat 11-26 
 

Ke Us Mein Koi Behuda Baat Na Sunenge (11) 

Us Mein Rawaan Chashma Hai (12) 

Us Mein Buland Takht Hain (13) 

Aur Chune Hue Kooze (14) 

Aur Barabar Barabar Bichhe Hue Qaleen (15) 

Aur Phaili Hui Chandniya (16) 

To Kya Oont Ko Nahin Dekhte Kaisa Banaya 

Gaya (17) 

Aur Aasman Ko Kaisa Uncha Kiya Gaya (18) 

Aur Pahaado Ko Kaise Qaaim Kiye Gaye (19) 

Aur Zameen Ko Kaise Bichhai Gai (20) 

To Tum Naseehat Sunao Tum To Yahi 

Naseehat Sunane Waale Ho (21) 

Tum Kuchh Un Par Kadoda Nahin (22) 

Haan Jo Moonh Phere Aur Kufr Kare (23) 

To Use Allah Bada Azaab Dega (24) 

Beshak Humari Hi Taraf Unka Phirna Hai (25) 

Phir Beshak Humari Hi Taraf Unka Hisab Hai 

(26) 

Surah Fajr 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Us Subah Ki Qasam (1) 

Aur Dus Raato Ki (2) 

Aur Juft Aur Taaq Ki (3) 

Aur Raat Ki Jab Chal De (4) 

Kyun Is Mein Aqlmand Ke Liye Qasam Hui (5) 

Kya Tumne Na Dekha Tumhare Rab Ne Aad Ke 

Saath Kaisa Kya (6) 

Wo Iram Hadd Se Zyada Tool Waale (7) 

Ke Un Jaisa Shehro Mein Paida Na Hua (8) 

Aur Samood Jinhone Waadi Mein Patthar Ki 

Chattanein Kaati (9) 

Aur Firaun Ke Chumekha Karta (10) 
 

 

 

Aayat 11-20  
 

Jinhone Shehro Mein Sarkashi Ki (11) 

Phir Un Mein Bahut Fasaad Phailaya (12) 

To Un Par Tumhare Rab Ne Azaab Ka Kooda 

Baquwwat Maara (13) 

Beshak Tumhare Rab Ki Nazar Se Kuchh 

Ghaaib Nahin (14) 

Lekin Aadmi To Jab Use Uska Rab Aazmaye 

Ke Usko Jaah Aur Nemat De Jab To Kehta Hai 

Mere Rab Ne Mujhe Izzat Di (15) 

Aur Agar Aazmaye Aur Uska Rizq Us Par Tang 

Kare To Kehta Hai Mere Rab Ne Mujhe Khwaar 

Kiya (16) 

Yun Nahin Balki Tum Yateem Ki Izzat Nahin 

Karte (17) 

Aur Aapas Mein Ek Dusre Ko Miskeen Ke 

Khilane Ki Raghbat Nahin Dete (18) 

Aur Meeraas Ka Maal Hap Hap Khate Ho (19) 

Aur Maal Ki Nihayat Muhabbat Rakhte Ho (20) 

 

Aayat 21-30  
 

Haan Haan Jab Zameen Takra Kar Paash Paash 

Kar Di Jaaye (21) 

Aur Tumhare Rab Ka Hukm Aaye Aur Firishte 

Qataar Qataar (22) 

Aur Us Din Jahannam Laai Jaaye Us Din Aadmi 

Sochega Aur Ab Use Sochne Ka Waqt Kahan 

(23) 

Kahega Haaye Kisi Tarah Maine Jeete Jee Neki 

Aage Bheji Hoti (24) 

To Us Din Uska Sa Azaab Koi Nahin Karta (25) 

Aur Uska Sa Bandhna Koi Nahin Baandhta (26) 

Aye Itmenan Waali Jaan (27) 

Apne Rab Ki Taraf Wapas Ho Yun Ke Tu Usse 

Raazi Wo Tujhse Raazi (28) 

Phir Mere Khaas Bando Mein Dakhil Ho (29) 

Aur Meri Jannat Mein Aa (30) 

 

 

Surah Balad 
 

Aayat 1-10  
 

Allah Ke Naam Se Shuru Jo Bahut Meharban 

Rahmat Waala 

 

Mujhe Is Shehar Ki Qasam (1) 

Ke Aye Mahboob Tum Is Shehar Mein Tashreef 

Farma Ho (2) 

Aur Tumhare Baap Ibrahim Ki Qasam Aur Uski 

Awlaad Ki Ke Tum Ho (3) 

Beshak Humne Aadmi Ko Mashaqqat Mein 

Rehta Paida Kiya (4) 

Kya Aadmi Ye Samajhta Hai Ke Hargiz Us Par 

Koi Qudrat Na Payega (5) 

Kehta Hai Maine Dhero Maal Fana Kar Diya (6) 

Kya Aadmi Ye Samajhta Hai Ke Use Kisi Ne 

Na Dekha (7) 

Kya Humne Uski Do Aankhein Na Banai (8) 

Aur Zubaan Aur Do Honth (9) 

Aur Use Do Ubhri Cheezo Ki Raah Batai (10) 

 

Aayat 11-20  
 

Phir Be Taammul Ghaati Mein Na Kooda (11) 

Aur Tune Kya Jaana Wo Ghaati Kya Hai (12) 

Kisi Bande Ki Gardan Chhudana (13) 

Ya Bhook Ke Din Khana Dena (14) 

Rishta Daar Yateem Ko (15) 

Ya Khaak Nasheen Miskeen Ko (16) 

Phir Hua Unse Jo Imaan Laaye Aur Unhone 

Aapas Mein Sabr Ki Wasiyatein Ki Aur Aapas 

Mein Meharbani Ki Wasiyatein Ki (17) 

Ye Dahini Taraf Waale Hain (18) 

Aur Jinhone Humari Aayato Se Kufr Kiya Wo 

Baayein Taraf Waale (19) 

Un Par Aag Hai Ke Us Mein Daal Kar Upar Se 

Band Kar Di Gai (20) 

 

 

Surah Shams  
 

Aayat 1-15 
 

Allah Ke Naam Se Shuru Jo Bahut Meharban 

Rahmat Waala 

 

Suraj Aur Uski Raushni Ki Qasam (1) 

Aur Chand Ki Jab Uske Pichhe Aai (2) 

Aur Din Ki Jab Use Chamkaye (3) 

Aur Raat Ki Jab Use Chhupaye (4) 

Aur Aasman Aur Uske Banane Waale Ki 

Qasam (5) 

Aur Zameen Aur Iske Phailane Waale Ki 

Qasam (6) 

Aur Jaan Ki Aur Uski Jisne Use Theek Banaya 

(7) 

Phir Uski Badkari Aur Uski Parhezgari Dil 

Mein Daali (8) 

Beshak Muraad Ko Pahuncha Jisne Use Suthra 

Kiya (9) 

Aur Namuraad Hua Jisne Use Masiyat Mein 

Chhupaya (10) 

Samood Ne Apni Sarkashi Se Jhutlaya (11) 

Jabki Uska Sabse Badbakht Uth Khada Hua 

(12) 

To Unse Allah Ke Rasool Ne Farmaya Allah Ke 

Naaqa Aur Uski Peene Ki Baari Se Bacho (13) 

To Unhone Use Jhutlaya Phir Naaqa Ki 

Koochein Kaat Di To Un Par Unke Rab Ne 

Unke Gunah Ke Sabab Tabahi Daal Kar Wo 

Basti Barabar Kar Di (14) 

Aur Uske Pichha Karne Ka Use Khauf Nahin 

(15) 

 

 

Surah Lail 
 

Aayat 1-10 
 

Aur Raat Ki Qasam Jab Chhaye (1) 

Aur Din Ki Jab Chamke (2) 

Aur Uski Jisne Nar Wa Maada Banaye (3) 

Beshak Tumhari Koshish Mukhtalif Hai (4) 

To Wo Jisne Diya Aur Parhezgari Ki (5) 

Aur Sabse Achhi Ko Sach Maana (6) 

To Bahut Jald Hum Use Aasani Muhayya Kar 

Denge (7) 

Aur Wo Jisne Bukhl Kiya Aur Be Parwa Bana 

(8) 

Aur Sabse Achhi Ko Jhutlaya (9) 

To Bahut Jald Hum Use Dushwari Muhayya 

Kar Denge (10) 

 

Aayat 11-21 
 

Aur Uska Maal Use Kaam Na Aayega Jab 

Halakat Mein Padega (11) 

Beshak Hidayat Farmana Humare Zimma Hai 

(12) 

Aur Beshak Aakhirat Aur Dunya Dono Ke 

Humi Malik Hai (13) 

To Main Tumhein Darata Hoon Us Aag Se Jo 

Bhadak Rahi Hai (14) 

Na Jayega Us Mein Magar Bada Badbakht (15) 

Jis Ne Jhutlaya Aur Moonh Phera (16) 

Aur Bahut Jald Usse Door Rakha Jayega Jo 

Sabse Bada Parhezgar (17) 

Jo Apna Maal Deta Hai Ke Suthra Ho (18) 

Aur Kisi Ka Us Par Kuchh Ehsaan Nahin Jiska 

Badla Diya Jaaye (19) 

Sirf Apne Rab Ki Raza Chahta Jo Sabse Buland 

Hai (20) 

Aur Beshak Qareeb Hai Ke Wo Raazi Hoga (21) 

 

 

Surah Ad Duha 
 

Aayat 1-11 
 

Allah Ke Naam Se Shuru Jo Bahut Meharban 

Rahmat Waala 

 

Chasht Ki Qasam (1) 

Aur Raat Ki Jab Parda Daale (2) 

Ke Tumhein Tumhare Rab Ne Na Chhoda Aur 

Na Makrooh Jaana (3) 

Aur Beshak Pichhli Tumhare Liye Pehli Se 

Behtar Hai (4) 

Aur Beshak Qareeb Hai Ke Tumhara Rab 

Tumhein Itna Dega Ke Tum Raazi Ho Jaoge (5) 

Kya Usne Tumhein Yateem Na Paaya Phir 

Jagah Di (6) 

Aur Tumhein Apni Muhabbat Mein Khud Rafta 

Paaya To Apni Taraf Raah Di (7) 

Aur Tumhein Hajatmand Paaya Phir Ghani Kar 

Diya (8) 

To Yateem Par Dabao Na Daalo (9) 

Aur Mangta Ko Na Jhidko (10) 

Aur Apne Rab Ki Nemat Ka Khoob Charcha 

Karo (11) 

 

 

Surah Alam Nashrah 
 

Aayat 1-8 
 

Allah Ke Naam Se Shuru Jo Bahut Meharban 

Rahmat Waala 

 

Kya Humne Tumhare Liye Seena Kushada Na 

Kiya (1) 

Aur Tum Par Se Tunhara Bojh Utaar Liya (2) 

Jisne Tumhari Peeth Todi Thi (3) 

Aur Humne Tumhare Liye Tumhara Zikr 

Buland Kar Diya (4) 

To Beshak Dushwari Ke Saath Aasani Hai (5) 

Beshak Dushwari Ke Saath Aasani Hai (6) 

To Jab Tum Namaz Se Farigh Ho To Dua Mein 

Mehnat Karo (7) 

Aur Apne Rab Ki Taraf Raghbat Karo (8) 

Surah Teen  
 

Aayat 1-8 
 

Allah Ke Naam Se Shuru Jo Bahut Meharban 

Rahmat Waala 

 

Injeer Ki Qasam Aur Zaitoon.(1) 

Aur Toore Seena.(2) 

Aur Us Amaan Wale Shehar Ki.(3) 

Beshak Humne Aadmi Ko Achhi Surat Par 

Banaya.(4) 

Fir Use Har Neeche Se Neeche Si Haalat Ki 

Taraf Fer Diya.(5) 

Magar Jo Imaan Laaye Aur Acche Kaam Kiye 

Ke Unhen Be-hadd Sawab Hai.(6) 

To Ab Kya Cheez Tujhe Insaaf Ke Jhuthlane 

Par Baaes Hai.(7) 

Kya Allah Sab Haakimo Se Badh Kar Hakim 

Nahi.(8) 

Surah Alaq  
 

Aayat 1-19 
 

Allah Ke Naam Se Shuru Jo Bahut Meharban 

Rahmat Waala 

 

Padho Apne Rabb Ke Naam Se Jisne Paida 

Kiya.(1) 

Aadmi Ko Khoon Ki Futak Se Banaya.(2) 

Padho Aur Tumhara Rabb Se Sabse Bada 

Kareem Hai.(3) 

Jisne Qalam Se Likhna Sikhaya.(4) 

Aadmi Ko Sikhaya Jo Na Janta Tha.(5) 

Haan Haan Beshak Aadmi Sarkashi Karta 

Hai.(6) 

Is Par Ke Apne Aapko Ghani Samjh Liya.(7) 

Beshak Tumhare Rabb Hi Ki Taraf Firna 

Hai.(8) 

Bhala Dekho To Jo Mana Karta Hai.(9) 

Bande Ko Jab Wo Namaz Padhe.(10) 

Bhala Dekho To Agar Wo Hidayat Par 

Hota.(11) 

Ya Parhezgari Batata To Kya Khoob Tha.(12) 

Bhala Dekho To Agar Jhuthlaya Aur Moonh 

Fera.(13) 

To Kya Haal Hoga Kya Na Jana Ke Allah Dekh 

Raha Hai.(14) 

Haan Haan Agar Baaz Na Aaya To Hum Zaroor 

Peshani Ke Bal Pakad Kar Kheenchenge.(15) 

Kaisi Peshani Jhothi Khatakar.(16) 

Ab Pukare Apni Majlis Ko.(17) 

Abhi Hum Sipahiyon Ko Bulate Hain.(18) 

Haan Haan Uski Na Suno Aur Sajda Karo Aur 

Hun Se Qareeb Ho Jao.(19-sajda)  

 

 

Surah Al Qadr 
 

Aayat 1-5 
 

Allah Ke Naam Se Shuru Jo Bahut Meharban 

Rahmat Waala 

 

Beshak Hamne Use Shabe Qadr Me Utara.(1) 

Aur Tum Ne Kya Jana Kya Shabe Qadr.(2) 

Shabe Qadr Hazar Maheeno Se Behtar.(3) 

Usme Firishte Aur Jibril Utarte Hain Apne Rabb 

Ke Hukm Se Har Kaam Ke Liye.(4) 

Wo Salamati Hai Subah Chamakne Tak.(5) 

 

 

Surah Bayyinah 
 

Aayat 1-8 
 

Allah Ke Naam Se Shuru Jo Bahut Meharban 

Rahmat Waala 

 

Kitabi Kafir Aur Mushrik Apna Deen Chhodne 

Ko Na The Jab Tak Unke Paas Raushan Daleel 

Na Aaye.(1) 

Wo Kaun Wo Allah Ka Rasool Ke Paak Sahife 

Padhata Hai.(2) 

Unme Seedhi Baaten Likhi Hain.(3) 

Aur Phoot Na Padi Kitab Walon Me Magar 

Baad Iske Ke Wo Raushan Daleel Unke Paas 

Tashreef Laye.(4) 

Aur Un Logon Ko To Yahi Hukm Hua Ke Allah 

Ki Bandagi Karen Nire Usi Par Aqeeda Laate 

Ek Taraf Ke Ho Kar Aur Namaz Qaeem Karen 

Aur Zakat Den Aur Yahi Seedha Deen Hai.(5) 

Beshak Jitne Kafir Hain Kitabi Aur Mushrik 

Sab Jahannam Ki Aag Me Hain Hamesha Usme 

Rahenge Wahi Tamam Makhlooq Me Badtar 

Hain.(6) 

Beshak Jo Imaan Laye Aur Acche Kaam Kiye 

Wahi Tamam Makhlooq Me Behtar Hain.(7) 

Unka Sila Unke Rabb Ke Paas Basne Ke Baagh 

Hain Jinke Neeche Nehre Bahe Unme Hamesha 

Rahe Allah Unse Razi Aur Wo Usse Razi Ye 

Uske Liye Hai Jo Apne Rabb Se Dare.(8) 

 

 

Surah Zilzaal 
 

Aayat 1-8 
 

Allah Ke Naam Se Shuru Jo Bahut Meharban 

Rahmat Waala 

 

Jab Zameen Tharthara Di Jaaye Uska 

Thartharana Thehra Hai (1) 

Aur Zameen Apne Bojh Baahar Phenk De (2) 

Aur Aadmi Kahe Ise Kya Hua (3) 

Us Din Wo Apni Khabrein Batayegi (4) 

Isliye Ke Tumhare Rab Ne Use Hukm Bheja (5) 

Us Din Log Apne Rab Ki Taraf Phirenge Kai 

Raah Ho Kar Taaki Apna Kiya Dikhaye Jaayein 

(6) 

To Jo Ek Zarra Bhar Bhalai Kare Use Dekhega 

(7) 

Aur Jo Ek Zarra Bhar Burai Kare Use Dekhega 

(8) 

 

 

Surah Aadiyaat 
 

Aayat 1-11 
 

Allah Ke Naam Se Shuru Jo Bahut Meharban 

Rahmat Waala 

 

Qasam Un Ki Jo Daudte Hain Seene Se Aawaz 

Nikalti Hui (1) 

Phir Pattharo Se Aag Nikaalte Hain Sum Maar 

Kar (2) 

Phir Subah Hote Taraaj Karte Hain (3) 

Phir Us Waqt Ghubaar Udaate Hain (4) 

Phir Dushman Ke Beech Lashkar Mein Jaate 

Hain (5) 

Beshak Aadmi Apne Rab Ka Bada Nashukr Hai 

(6) 

Aur Beshak Wo Is Par Khud Gawah Hai (7) 

Aur Beshak Wo Maal Ki Chahat Mein Zaroor 

Karra Hai (8) 

To Kya Nahin Jaanta Jab Uthaye Jayenge Jo 

Qabro Mein Hain (9) 

Aur Khol Di Jayegi Jo Seeno Mein Hai (10) 

Beshak Unke Rab Ko Us Din Un Ki Sab Khabar 

Hai (11) 

 

 

Surah Qaariah 
 

Aayat 1-11 
 

Allah Ke Naam Se Shuru Jo Bahut Meharban 

Rahmat Waala 

 

Dil Hilane Waali (1) 

Kya Wo Dahlane Waali (2) 

Aur Tune Kya Jaana Kya Hai Dehlane Waali (3) 

Jis Din Aadmi Honge Jaise Phaile Patange (4) 

Aur Pahaad Honge Jaise Dhunki Oon (5) 

To Jiski Taulein Bhaari Hui (6) 

Wo To Man Maante Aish Mein Hain (7) 

Aur Jiski Taulein Halki Padi (8) 

Wo Nicha Dikhane Waali God Mein Hai (9) 

Aur Tune Kya Jaana Kya Nicha Dikhane Waali 

(10) 

Ek Aag Shole Maarti (11) 

 

 

Surah Takasur 
 

Aayat 1-8 
 

Allah Ke Naam Se Shuru Jo Bahut Meharban 

Rahmat Waala 

 

Tumhein Ghafil Rakha Maal Ki Zyada Talabi 

Ne (1) 

Yahan Tak Ke Tumne Qabro Ka Moonh Dekha 

(2) 

Haan Haan Jald Jaan Jaoge (3) 

Phir Haan Haan Jald Jaan Jaoge (4) 

Haan Haan Agar Yaqeen Ka Janna Jaante To 

Maal Ki Muhabbat Na Rakhte (5) 

Beshak Zaroor Jahannam Ko Dekhoge (6) 

Phir Beshak Zaroor Use Yaqeeni Dekhna 

Dekhoge (7) 

Phir Beshak Zaroor Us Din Tumse Nemato Se 

Pursish Hogi (8) 

Surah Asr 
 

Aayat 1-3 
 

Allah Ke Naam Se Shuru Jo Bahut Meharban 

Rahmat Waala 

 

Us Zamana -e- Mahboob Ki Qasam (1) 

Beshak Aadmi Zaroor Nuqsan Mein Hai (2) 

Magar Jo Imaan Laaye Aur Achhe Kaam Kiye 

Aur Ek Dusre Ko Haq Ki Takeed Ki Aur Ek 

Dusre Ko Sabr Ki Wasiyat Ki (3) 

 

 
 

 

Surah Humaza 
 

Aayat 1-9 
 

Allah Ke Naam Se Shuru Jo Bahut Meharban 

Rahmat Waala 

 

Kharabi Hai Uske Liye Jo Logon Ke Moonh Par 

Aib Kare Peeth Pichhe Badi Kare (1) 

Jisne Maal Joda Aur Gin Gin Ke Rakha (2) 

Kya Ye Samajhta Hai Ke Uska Maal Use Dunya 

Mein Humesha Rakhega (3) 

Hargiz Nahin Zaroor Wo Raundne Waali Mein 

Phenka Jayega (4) 

Aur Tune Kya Jaana Kya Raundne Waali (5) 

Allah Ki Aag Ke Bhadak Rahi Hai (6) 

Wo Jo Dilo Par Chadh Jayegi (7) 

Beshak Wo Un Par Band Kar Di Jayegi (8) 

Lambe Lambe Sutoono Mein (9) 

 

Surah Feel 
 

Aayat 1-5 
 

Allah Ke Naam Se Shuru Jo Bahut Meharban 

Rahmat Waala 

 

Ay Mehboob Kya Tumne Na Dekha Tunhare 

Rabb Ne Un Hathi Walon Ka Kya Haal Kiya.(1) 

Kya Unka Daanw Tabaahi Me Na Dala.(2) 

Aur Un Par Parindon Ki Tukdiyaan Bheji.(3) 

Ki Unhen Kankar Ke Pattharo Se Maarte.(4) 

To Unhen Kar Dala Jaise Khayi Kheti Ki 

Pattiyan.(5) 

Surah Quresh 
 

Aayat 1-4 
 

Allah Ke Naam Se Shuru Jo Bahut Meharban 

Rahmat Waala 

 

Isliye Ke Quraish Ko Mail Dilaya.(1) 

Unke Jaade Aur Garmi Dono Ke Kooch Me 

Mail Dilaya.(2) 

To Unhen Chahiye Is Ghar Ke Rabb Ki Bandagi 

Karen.(3) 

Jisne Unhen Bhook Me Khana Diya Aur Unhen 

Ek Bade Khauf Se Amaan Bakhsha.(4) 

 
 

 

Surah Maaoon  
 

Aayat 1-7 
 

Allah Ke Naam Se Shuru Jo Bahut Meharban 

Rahmat Waala 

 

Bhala Dekho To Ji Deen Ko Jhuthlata Hai (1) 

Fir Wo, Wo Hai Jo Yateem Ko Dhakke Deta 

Hai.(2) 

Aur Miskeen Ko Khana Dene Ki Raghbat Nahi 

Deta.(3) 

To Un Nnamaziyon Ki Kharabi Hai.(4) 

Jo Apni Namaz Se Bhoole Baithe Hain(5) 

Wo Jo Dikhawa Karte Hain.(6) 

Aur Baratne Ki Cheez Mange Nahi Dete.(7) 

 

 

Surah Kausar 
 

Aayat 1-3 
 

Allah Ke Naam Se Shuru Jo Bahut Meharban 

Rahmat Waala 

 

Ay Mehboob Humne Tumhen Be-shumar 

Khoobiyan Ataa Farmayi.(1) 

To Tum Apne Rabb Ke Liye Namaz Padho Aur 

Qurbani Karo.(2) 

Beshak Jo Tumhara Dushman Hai Wahi Har 

Khair Se Mehroom Hai.(3) 

Surah Kafiroon 
 

Aayat 1-6 
 

Allah Ke Naam Se Shuru Jo Bahut Meharban 

Rahmat Waala 

 

Tum Farmao Ay Kafiron.(1) 

Na Mai Poojta Hun Jo Tum Poojte Ho.(2) 

Aur Na Tum Poojte Ho Jo Mai Poojta Hun.(3) 

Aur Na Mai Poojunga Jo Tumne Pooja.(4) 

Aur Na Tum Poojoge Jo Mai Poojta Hun.(5) 

Tumhen Tumhara Deen Aur Mujhe Mera 

Deen.(6) 
 

 

 

Surah Nasr 
 

Aayat 1-3 
 

Allah Ke Naam Se Shuru Jo Bahut Meharban 

Rahmat Waala 

 

Jab Allah Ki Madad Aur Fatah Aaye.(1) 

Aur Logon Ko Tum Dekho Ke Allah Ke Deen 

Me Fauj Fauj Dakhil Hote Hain.(2) 

To Apne Rabb Ki Sana Karte Hue Uski Paaki 

Bolo Aur Usse Bakhshish Chaho Beshak Wo 

Bahut Tauba Qubool Karne Wala Hai.(3) 

 

 

Surah Lahab 
 

Aayat 1-5 
 

Allah Ke Naam Se Shuru Jo Bahut Meharban 

Rahmat Waala 

 

Tabaah Ho Jaye Abu Lahab Ke Dono Hath Aur 

Wo Tabaah Ho Hi Gaya.(1) 

Use Kuchh Kaam Na Aaya Uska Maal Aur Na  

Jo Kamaya.(2) 

Ab Dhasta Hai Lapat Marti Aag Me Wo.(3) 

Aur Uski Joru Lakadiyon Ka Gattha Sar Par 

Uthati.(4) 

Uske Gale Me Khajoor Ki Chhal Ka Rassa.(5) 

Surah Ikhlaas  
 

Aayat 1-4 
 

Allah Ke Naam Se Shuru Jo Bahut Meharban 

Rahmat Waala 

 

Tum Farmao Wo Allah Hai Wo Ek Hai.(1) 

Allah Beniyaz Hai.(2) 

Na Uski Koi Aulad Aur Na Wo Kisi Se Paida 

Hua.(3) 

Aur Na Uske Jod Ka Koi.(4) 
 

 

 

Surah Falaq 
 

Aayat 1-5 
 

Allah Ke Naam Se Shuru Jo Bahut Meharban 

Rahmat Waala 

 

Tum Farmao Me Uski Panaah Leta Hun Jo 

Subah Ka Paida Karne Wala Hai.(1) 

Uski Sab Makhlooq Ke Shar Se.(2) 

Aur Andheri Dalne Wale Ke Shar Se Jab Wo 

Doobe.(3) 

Aur Un Auraton Ke Shar Se Jo Girho Me 

Phoonkti Hain.(4) 

Aur Hasad Wale Ke Shar Se Jab Wo Mujh Se 

Jale.(5) 

 

 

Surah Naas 
 

Aayat 1-6 
 

Allah Ke Naam Se Shuru Jo Bahut Meharban 

Rahmat Waala 

 

Tum Kaho Mai Uski Panah Me Aaya Jo Sab 

Logon Ka Rabb.(1) 

Sab Logon Ka Baadshah.(2) 

Sab Logon Ka Khuda.(3) 

Uske Shar Se Jo Dil Me Bure Khatre Daale Aur 

Dubak Rahe.(4) 

Wo Jo Logon Ke Dilon Me Waswase Dalte 

Hain.(5) 

Jinn Aur Aadami.(6) 

Our Books In Roman Urdu : 
(1) Bahaar -e- Tehreer (14 Parts)  

- Abde Mustafa Muhammad Sabir Qadri  

(2) Allah Ta'ala Ko Uparwala Ya Allah Miyan Kehna Kaisa?  

- Abde Mustafa Muhammad Sabir Qadri  

(3) Azaan -e- Bilal Aur Suraj Ka Nikalna  

- Abde Mustafa Muhammad Sabir Qadri 

(4) Ishqe Majazi (Muntakhab Mazameen Ka Majmua)  

- Abde Mustafa Official 

(5) Gaana Bajana Band Karo, Tum Musalman Ho!  

- Abde Mustafa Muhammad Sabir Qadri 

(6) Shabe Meraj Ghause Paak 

- Abde Mustafa Muhammad Sabir Qadri 

(7) Shabe Meraj Nalain Arsh Par  

- Abde Mustafa Muhammad Sabir Qadri 

(8) Hazrate Owais Qarni Ka Ek Waqiya  

- Abde Mustafa Muhammad Sabir Qadri 

(9) Dr. Tahir Aur Waqar -e- Millat  

- Abde Mustafa Muhammad Sabir Qadri 

(10) Taqreer Karne Waala Kaisa Ho?  

- Abde Mustafa Muhammad Sabir Qadri 

(11) Ghaire Sahaba Mein Radiallaho Ta'ala Anho Ka Istemal  

- Abde Mustafa Muhammad Sabir Qadri 

(12) Ikhtelaf Ikhtelaf Ikhtelaf  

- Abde Mustafa Muhammad Sabir Qadri 

(13) Chand Waqiyaat -e- Karbala Ka Tehqeeqi Jaayeza  

- Abde Mustafa Muhammad Sabir Qadri 

(14) Binte Hawwa (Ek Sanjida Tehreer)  

- Kanize Akhtar 

(15) Sex Knowledge (Islam Mein Sohbat Ke Aadab)  

- Abde Mustafa Muhammad Sabir Qadri 

(16) Hazrate Ayyoob Alaihissalam Ke Waqiye Par Tehqeeq  

-  Abde Mustafa Muhammad Sabir Qadri 

(17) Aurat Ka Janaza - Janabe Ghazal Sahiba 

(18) Ek Aashiq Ki Kahani Allama Ibne Jauzi Ki Zubaani  

- Abde Mustafa Muhammad Sabir Qadri 

(19) Huzoor Ki Shaan In The Quraan  

- Mufti Ahmad Yaar Khan Nayeemi 

(20) Husne Mustafa Aur Kalame Raza  

- Maulana Sajjad Ali Faizi 

(21) Afzaliyate Siddique -e- Akbar Wa Farooqe Aazam  

- Tajushshariah, Mufti Akhtar Raza Khan  

(22) Kya Hazrate Bilal Radiallaho Ta'ala Anho Ka Rang Kaala 

Tha? - Abde Mustafa Muhammad Sabir Qadri 

(23) Hazrate Bilal Ke Islam Laane Ka Waqiya Kya Tha?  

- Abde Mustafa Muhammad Sabir Qadri 

(24) Sharah Mishkaat (Kitabul Iman)  

- Mufti Ahmad Yaar Khan Nayeemi  

(25) Chand Ghair Motabar Kitabein - Maulana Hasan Noori 

(26) Tirmizi (Part 1) - Muhammad Bin Eisa Tirmizi 

(27) Aaiye Namaz Seekhein (Part 1)  

- Abde Mustafa Muhammad Sabir Qadri 

(28) Sharah Mishkaat (Kitabul Ilm)  

- Mufti Ahmad Yaar Khan Nayeemi  

(29) Sahih Bukhari Aur Ilme Ghaib  

- Allama Muhammad Abdul Qadir 

(30) Difa -e- Kanzul Iman  

- Tajushshariah, Mufti Akhtar Raza Khan  

(31) Pehle Farz Nafl Baad Mein  

- Aala Hazrat, Imam Ahmad Raza Khan Barelvi  

(32) Qiyamat Ke Din Logon Ko Kis Ke Naam Ke Saath Pukara 

Jayega - Abde Mustafa Muhammad Sabir Qadri 

(33) Yaare Ghaar - Dr. Asif Ashraf Jalali 

(34) Tie Ka Mas'ala - Huzoor Tajushshariah 

(35) Sawaneh Tajushshariah - Mufti Dr. Yunus Raza 

(36) Huzoor Tajushshariah Aur Bukhari Shareef Ki Pehli 

Hadees Ka Dars - Maulana Muhammad Raza Markazi 

(37) Huzoor Tajushshariah Ke Kalaam Mein Muhawraat Ka 

Istemal - Muhammad Kashif Raza Shaad Misbahi 

(38) Hussamul Haramain  

- Aala Hazrat Imam Ahmad Raza Khan Barelvi  

(39) Haque Par Kaun? - Allama Muhammad Zafar Attari 

(40) Shirk Kya Hai? - Allama Muhammad Ahmad Misbahi 

(41) Qurbani Ka Bayaan From Bahaar -e- Shariat  

- Allama Mufti Amjad Ali Aazmi 

(42) Zibah Ka Bayaan From Bahaar -e- Shariat  

- Allama Mufti Amjad Ali Aazmi 

(43) Eisaiyat Se Islam Tak  

- Allama Ghulam Rasool Qasmi 

(44) Zambik Ka Maana Aur Masla -e- Durood  

- Allama Syed Ahmad Sayeed Kaazmi 

(45) Islami Taleem (Part 1)  

- Allama Mufti Jalaluddin Ahmad Amjadi 

(46) Muharram Mein Kya Jaiz Aur Kya Najaiz?  

- Allama Tatheer Ahmad Razvi 

(47) Muharram Mein Nikah 

- Abde Mustafa Muhammad Sabir Qadri 

(48) Islami Zindagi  

- Mufti Ahmad Yaar Khan Nayeemi  

(49) Riwayato Ki Tehqeeq (Part 1)  

- Abde Mustafa Muhammad Sabir Qadri 

(50) Riwayato Ki Tehqeeq (Part 2)  

- Abde Mustafa Muhammad Sabir Qadri 

(51) Sharhe Kalaame Raza  

- Al Hafiz Al Qaari Maulana Ghulam Hasan Qadri 

(52) Imamul Ayimma Abu Bakr Siddique  

- Allama Ghulam Rasool Qasmi 

(53) Aulia -e- Rijalul Hadees  

- Allama Abdul Mustafa Aazmi 

(54) Tamheede Imaan - Aala Hazrat, Imam Ahmad Raza Khan  

(55) Sharah Qasida -e- Meraj  

- Al Hafiz Al Qaari Maulana Ghulam Hasan Qadri 

(56) Imam Mahdi (Zamana -e- Zuhoor Aur Alamaat)  

- Imam Ibne Hajar Haytmi Shafayi 

(57) Break Up Ke Baad Kya Karein?  

- Abde Mustafa Muhammad Sabir Qadri 

(58) Ek Nikah Aisa Bhi  

- Abde Mustafa Muhammad Sabir Qadri 

(59) Ali Wa Muawiya - Allama Ghulam Rasool Qasmi 

(60) Kafir Se Sood - Abde Mustafa Muhammad Sabir Qadri 

(61) Main Khan Tu Ansari  

- Abde Mustafa Muhammad Sabir Qadri 

(62) Riwayato Ki Tehqeeq (Part 3)  

- Abde Mustafa Muhammad Sabir Qadri fficial 

(63) Jurmana -  Abde Mustafa Muhammad Sabir Qadri 

(64) La Ilaha Illallah, Chishti Rasoolullah?  

- Abde Mustafa Muhammad Sabir Qadri 

(65) Hazrate Ali Ki Wiladat Kahan Hui?  

- Allama Qari Luqman Shahid 

(66) Sarkar Ka Hulya Mubarak Ba Riwayate Umme Mabad  

- Abde Mustafa Muhammad Sabir Qadri 

(67) Qanoon -e- Shariat - Allama Qazi Shamsuddin Ahmad 

(68) Saniha -e- Karbala - Allama Ghulam Rasool Qasmi  

(69) Shirk Ki Haqeeqat - Allama Asif Abdullah Qadri 

(70) Be Peer Ka Peer Shaitan Hai  

- Aala Hazrat, Imam Ahmad Raza Khan Barelvi  

(71) Islami Aqaid - Allama Mufti Faiz Ahmad Owaisi 

(72) Zarbe Haidari - Allama Ghulam Rasool Qasmi  

(73) Saltanat -e- Mustafa  

- Allama Mufti Ahmad Yaar Khan Nayeemi  

(74) Badmazhabo Se Rishte  

- Allama Mufti Jalaluddin Ahmad Amjadi  

(75) Main Nahin Jaanta  

- Maulana Hasan Noori Gondavi 

(76) Safarnaama Bilaade Khamsa  

- Abde Mustafa Muhammad Sabir Qadri 

(77) Mansoor Hallaj  

- Abde Mustafa Muhammad Sabir Qadri 

(78) Tehqeeqe Imamat  

- Imame Ahle Sunnat, Aala Hazrat Rahimahullahu Ta'ala 

(79) Gustakhe Nabi Kafir Hai  

- Imame Ahle Sunnat, Aala Hazrat 

(80) Gustakhe Nabi Ke Qatl Ki Hadees Par Tehqeeq  

- Zubair Jamalvi 

(81) Seerate Mustafa  

- Allama Abdul Mustafa Aazmi Rahimahumullahu Ta'ala 

(82) Tablighi Jama'at Ka Fareb  

- Allama Sayyid Shah Turabul Haque Qadri 

(83) Sunni Kaun? Wahabi Kaun?  

- Abde Mustafa Muhammad Sabir Qadri 

(84) Farzi Qabrein - Abde Mustafa Muhammad Sabir Qadri 

(85) Imam Abu Yusuf Ka Difaa  

- Imame Ahle Sunnat, Aala Hazrat Rahimahullahu Ta'ala  

(86) Hindustan Daarul Harab Ya Daarul Islam?  

- Abde Mustafa Muhammad Sabir Qadri 

(87) Raza Ya Riza?  

- Abde Mustafa Muhammad Sabir Qadri 

(88) 786/92 - Abde Mustafa Muhammad Sabir Qadri 

(89) Fitna Gauhar Shahi  

- Abde Mustafa Muhammad Sabir Qadri 

(90) Deeni Taleem  

- Allama Sayyid Turabul Haq Qadri 

(91) Sallimu Tasleema - Khwaja Shauq 

(92) Missionary Schools Mein Muslim Talaba Ka Anjaam  

- Allama Imam Nabhani Rahimahullahu Ta'ala 

(93) Salasil Mein Bante Hue Sunni Kab Ek Honge?  

- Abde Mustafa Muhammad Sabir Qadri 

(95) Fatawa Barakaate Raza (Vol.1) - Mufti Abdus Sattar Faizi 

(96) Ashraful Fuqaha (Seerat) - Ashraful Fuqaha Society 

(97) Maahe Ramazan Aaya  

- Muhammad Abdus Salam Amjadi 

(98) Achhi Betiyaa’n - Qari Muhammad Naseem Qadri 

(99) Kanzul Imaan 

- Imame Ahle Sunnat, Aala Hazrat Rahimahullahu Ta'ala 

